
საამშენებლო მოთხოვნები შენობა ნაგებობების მიმართ 

(შემოკლებული ვერსია) 

1. შენობა უნდა იყოს მყარი კონსტრუქციის, კარგ მდგომარეობაში და გამძლე მასალისგან 
აშენებული (შეესაბამება სტანდარტებს). 

2. საწარმოო შენობა-ნაგებობას უნდა ჰქონდეს შესაბამისი თბოიზოლაცია, რომ 
საამქროები ტემპერატურის მკვეთრი ცვალებადობისგან დაიცვას  (შეესაბამება 
სტანდარტებს).  

3. საწარმოო შენობა-ნაგებობას უნდა ჰქონდეს მოწესრიგებული ვენტილაცია-
კონდიცირების სისტემა. შემომავალ ჰაერზე უნდა იყოს გათვალისწინებული 
სპეციალური ჰაერის დამასუფთავებელი ფილტრები  (შეესაბამება სტანდარტებს). 

4. მშენებლობისას გათვალისწინებული უნდა იყოს, რომ შენობა-ნაგებობა:  (შეესაბამება 
სტანდარტებს). 

5. არ უწყობდეს ხელს დამაბინძურებლების წარმოქმნას  (შეესაბამება სტანდარტებს). 
6. ადვილი იყოს მისი დასუფთავება  (შეესაბამება სტანდარტებს). 
7. არ იძლეოდეს მავნებლების შეღწევის შესაძლებლობას (ღიობების, ნაპრალების გარეშე)  

(შეესაბამება სტანდარტებს). 
8. რძის გადამამუშავებელი საწარმოს ასაშენებლად გამოყენებული ნებისმიერი მასალა 

უნდა იყოს კვების მრეწველობაში გამოსაყენებლად ნებადართული  (შეესაბამება 
სტანდარტებს). 

9. შენობის პროექტირებისას პირველ რიგში გათვალისწინებული უნდა იყოს პროცესის 
ნაკადურობა - მიმართულება, რომლის მიხედვითაც მოხდება პროდუქტის 
გადამუშავება ნედლეულის მიღებიდან საბოლოო პროდუქტის მიღებამდე (შეესაბამება 
სტანდარტებს).  

10. ნაკადურობაში თანამშრომლობის მოძრაობის მიმართულებებიც იგულისხმება 
(შეესაბამება სტანდარტებს). 

11. ტექნოლოგიური პროცესის ნაკადურობა და შესაბამისად საამქროებისა და სათავსების 
მდებარეობა ისე უნდა დაიგეგმოს, რომ ნედლეულისა და მზა პროდუქტის გადაკვეთას 
ადგილი არ ჰქონდეს, რათა თავიდან იქნეს აცილებული მავნე ფაქტორების 
ნედლეულიდან მზა პროდუქტზე გავრცელების შესაძლებლობა ანუ ჯვარედინი 
დაბინძურება გამოირიცხოს (შეესაბამება სტანდარტებს). 

12. კედელი უნდა იყოს გლუვი, ადვილად გასაწმენდი, არატოქსიკური მასალის; არ უნდა 
იძლეოდეს ჭუჭყისა და კონდენსატის დაგროვების შესაძლებლობას; შეღებილი ჭერის 
შემთხვევაში საღებავის აქერცვლის კვალი არ უნდა შეიმჩნეოდეს, რაც შემდეგ 
პოტენციურად პროდუქცის დამაბინძურებელი შეიძლება გახდეს; გამოსაყენებლად 
ნებადართული მასალები: ღია ფერის პლასტიკატი ან/და რეცხვადი საღებავი. 
ამოტეხილი ადგილები და ბზარები რთულად დასასუფთავებელი ადგილებია და 
შესაბამისად მიკრო ორგანიზმების გამრავლებას უწყობს ხელს. აქედან გამომდინარე 
მათი არსებობა დაუშვებელია (შეესაბამება სტანდარტებს). 

13. წყალმომარაგება და კანალიზაცია საწარმოში: გამოყენებული წყალი აუცილებლად 
უნდა იყოს სასმელი, აკმაყოფილებდეს დადგენილ ნორმებს; პროდუქტთან შეხებაში 



გამოყენებული ყინული, ორთქლი არ უნდა იყოს დაბინძურებული, რომ საფრთხე არ 
შეუქმნას სურსათის უვნებლობას; ტექნიკური წყლის გამოყენება შესაძლებელია 
მხოლოდ ხანძარსაწინააღმდეგო და მილების გაციება/გაცხელების მიზნით. 
საკანალიზაციო სისტემა უნდა მუშაობდეს გამართულად. აუცილებელია 
უკუსარქველების დამონტაჟება. საწარმოს უნდა გააჩნდეს სამრეწველო ნარჩენების 
გამწმენდი ნაგებობა (შეესაბამება სტანდარტებს). 


